
Доллар — 75,58

Евро — 85,82
Валютёйы аргъБоныхъёд Хурыскаст — 06,54

Хурныгуылд — 17,32Боны дёргъ — 10,38
Республикёйы гидрометцентр куыд хъусын кёны, афтёмёй абон, 16 февралы,

нё уардзён. Уёлдёфы температурё республикёйы — 3-8 градусы хъарм, Дзёуджы-
хъёуы — 3-5 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2022 азы 16 феврал — ёртхъирёны мёйы 16 бон, ёртыццёг

Сёрмагонд уавёрты

Нысантё

Цёгат Ирыстоны раза-
монёгимё фембёлды ар-
хайдтой акционерон ёхсё-
над "ОПК"-йы исбонадон
фёрёзты управленийы
сёйраг специалист
Маккаты Сослан, акцио-
нерон ёхсёнад "Рос-
электроникё"-йы директо-
ры аппараты разамонёг
Дмитрий Патраков ёмё
Национ аналитикон агента-
ды генералон директор
Олег Войтенко.
Зындгонд куыд у, афтё-

мёй фёстаг рёстёг пад-
дзахадон корпораци "Рос-
тех" ёмё Цёгат Ирыстоны
Хицауад бавнёлдтой иу-
мёйаг экономикон-ин-
вестицион проекттё ёх-

хёст кёнынмё. Ёмё та
ныр дёр корпорацийы
дёлхайёдты минёвёрттё
ногёй республикёмё
ссыдысты, цёмёй бынаты
бёлвырддёр ёрдзурой
фидёны технопарчы арёз-
тады фарстайыл. Уыимё,
делегацийы уёнгтён сё
нысан у, технопарчы дёл-
бар цы промышленнон
куыстуёттё бакёндзысты,
уыдоны уавёр ёмё хъо-
мысён аргъ скёнын.
Делегацийы балцы

программёйыл ёрдзуры-
ны фёстё Сергей Меняйло
уазджытём бахатыд, цё-
мёй республикёйы про-
мышленнон куыстуётты
хъомысён аргъ скёнынёй

уёлдай, бёлвырд амынд-
дзинёдтё радтой фидёны
технопарчы ахадгё архай-
ды фёдыл. "Мах цёттё
стём ёппёт хъёугё зёх-
хы хёйттё ёмё промыш-
леннон фёзуёттё техно-
парчы скондмё бахёссын-
мё. Абоны уавёр афтё у,
ёмё бирё уёрёсейаг ре-
гионты фаг нёй про-
мышленнон фёзуёттё,
Цёгат Ирыстоны та ахём
фёрёзтё —  фагёй фыл-
дёр. Ёмё бацархайын
хъёуы, цёмёй уыцы про-
мышленнон фёзуёттё но-
гёй ахадгё куыстадмё
раздёхой", —  загъта Цё-
гат Ирыстоны Сёргълёу-
уёг.
Республикёйы уазджы-

тё куыд фёбёрёг кодтой,
афтёмёй "Ростех" ёмё
йё дёлбар куыстуётты ра-
замонджытё цымыдисдзи-
над ёвдисынц республи-
кёимё ёппётвёрсыг эко-
номикон ёмгуыстадмё.

Паддзахадон корпорацийы
специалисттё рагагъоммё
ёрнымайдзысты ёмё
сбёлвырд кёндзысты фи-
дёны технопарк саразы-
нён хъёугё промышлен-
нон фёзуёттё ёмё фи-
нансон фёрёзты бёрцы-
тё. 
Уый фёстё технопарчы

арёзтады проект хаст ёр-
цёудзён УФ-йы Промы-
шленност ёмё базарады
министрады коллегийы
ёмбырдмё.
Ныхасы архайджытё се

'ргом аздёхтой дарддёры
ёмархайды ёндёр
фарстатём дёр. 
Фембёлды архайдта

Цёгат Ирыстоны промыш-
ленност ёмё инвестициты
министр Мёрзойты Вла-
димир дёр. 

РЦИ-Аланийы 
Сёргълёууёджы 
ёмё Хицауады 
пресс-службё

Уый тыххёй журналист-
тён фехъусын кодта РЦИ-
Аланийы ёнёниздзинад
хъахъхъёнынады министр
Тебиаты Сослан.

— Зындгонд куыд у, аф-
тёмёй фёстаг цалдёр
мёйы дёргъы архайд цыд
Тагъд медицинон ёххуысы
республикон клиникон
рынчындоны туаггуырдёт-
тён системёйы арёзта-
дыл. Ныр уыцы куыстыты
хёрзхъёддзинад ёмё

цёттёдзинадён аргъ
скодтой паддзахадон экс-
пертизёйы специалисттё.
Уыдоны ёвёрццёг хат-
дзёгты фёстё сё уынаф-
фётё рахёсдзысты "Рос-

технадзор"-ы минёвёрт-
тё дёр. Уый фёстё туаг-
гуырдёттён ног системё
скусын кёнынён фадат
фёзындзён, —  загъта ми-
нистр.

Уыимё, рынчындон но-
гёй къёпхёнгай хизы иу-
дадзыгон куысты фёткмё.
Ныртёккё дзы ис 280
рынчыны бёрц.

Нё уацхёссёг

Цёгат Ирыстоны промышленнон
хъомысы рёзтён

Ацы бонты Цёгат Ирыстоны кусёг балцы сты
паддзахадон корпораци "Ростех"-ы структурон
дёлхайёдтё ёмё Национ аналитикон агентады ра-
замонджытё ёмё специалисттё. Республикёйы
уазджытимё фембёлд РЦИ-Аланийы Сёргълёу-
уёг Сергей МЕНЯЙЛО.

Туаггуырдёттён системёйы цёттёдзинады 
фёдыл паддзахадон экспертизё...

Уыимё, нё республи-
кёйы вакцинаци кёнын
райдыдтой ёнахъомтён
дёр. Афтё, Дзёуджыхъё-
уы 7-ём поликлиникёйы
ивгъуыд къуырийы кёрон

вакцинаци скодтой фыццаг
ёнахъомён.
Уый тыххёй журналист-

тён фехъусын кодта меди-
цинон кусёндоны сёйраг
дохтыр Гёлёуты Иринё.

"Ас адёмён вакцинаци
кёныны пълан ёххёст-
гонд цёуы 97 проценты
бёрцёй. Уыимё, ацы
бонты коронавирусы ных-
мё вакцинёйё укол скод-
там фыццаг ёнахъомён",
—  радзырдта сёйраг дох-
тыр.
Медицинон кусёндоны

разамонёджы ныхасмё

гёсгё, фёстаг къуырийы
дёргъы иуцасдёр
фёкъаддёр, поликлини-
кёмё ёххуысагур чи ёр-
бахаты, уыцы адёмы ны-
мёц. Ивгъуыд къуырийы
кёрон поликлиникёйы
специалистты цёстдарды
бёрны уыдысты 348 рын-
чыны.

Нё уацхёссёг

Вакцинаци — ёнахъомтён дёр

Цёгат ёмё Хуссар Ирыстоны хъёууон хёдзара-
ды министртё УАЗИТЫ Хъазыбег ёмё МЁРГЪИ-
ТЫ Алан ёрныхас кодтой дыууё ведомствёйы ём-
гуыстады пъланыл.

Хуссар Ирыстоны Хъёууон хёдзарады министрады
минёвар куыд фехъусын кодта, афтёмёй Дзёуджы-
хъёуы ацёуёг хъуыддаджы фембёлды архайёг ми-
нистртё ёрныхас кодтой дыууё министрады ‘хсён ём-
гуыстад парахат кёныны фарстатыл.

—  Цёгатирыстойнаг министрады кусджытё ёмбёл-
гё нормативон-барадон акттёй (уыимё, нё республи-
кёйы зёхкусджытён субсидитё дёттыны хъуыддагмё
бардарёг акттё дёр) хъёууон хёдзарады къабазы
баххуыс кёнынмё нём кёй ёрбацёудзысты, ууыл ба-
фидыдтам, —  загъта Хуссар Ирыстоны Хъёууон хёдза-
рады министрады минёвар.
Уымёй уёлдай, Хуссар Ирыстоны Хъёууон хёдзара-

ды министрады кусджыты ёрвитдзысты Цёгат Ирысто-
ны Хъёууон хёдзарады министрадмё сё дёсныйад
фёуёлдёр кёнынмё.
Цёгат Ирыстоны Хъёууон хёдзарад ёмё хойраджы

министрад Хуссар Ирыстоны хъёууонхёдзарадон къа-
базён иудадзыг ёххуыс кёй кёны, уый тыххёй Мёр-
гъиты Алан Уазиты Хъазыбегён бузныг загъта.

(Информацион агентад "Рес")

Сёрмагонд федералон программё "Пушкины
картё"-йы архайёг театртё, кинотеатртё ёмё
культурёйы ёндёр кусёндётты нымёц хёстёгдёр
ёртё азы дёргъы фондз хатты сырёздзён. 

Уый тыххёй журналисттён фехъусын кодта УФ-йы Хи-
цауады Сёрдары хёдивёг Татьянё Голикова.

"Президенты амынддзинадмё гёсгё февралы райда-
йёнёй фёстёмё "Пушкины картё"-йы фёрцы скъо-
ладзаутё ёмё фёсивёдён фадат ис фыдыбёстёйаг ки-
нонывтём лёвар бакёсынён. Уыимё, ныридёгён про-
граммёйы архайёг кинотеатрты нымёц ёртёсёдёйё
фёфылдёр", —  ахём хъуыдыимё раздёр Татьянё Голи-
кова раныхас кодта, бёстёйы дарддёры социалон-эконо-
микон ёмё культурон райрёзты фарстатыл бёстон ныхас
кём рауад, уыцы хицауадон ёмбырды. 
Вице-премьеры ныхасмё гёсгё, картёйы хицёуттён

2022 азы фадат уыдзён 32 кинонывы премьерётё ёмё
фыдыбёстёйаг классикон кинонывты равдыстытём билет-
тё райсынён. Уыимё, алкёцы картёйы хыгъды дёр цы 5
мин сомы ис, уыдонёй кинонывтыл схардз кёнён ис 2 мин
сомы. 
Ёмткёй райсгёйё, Татьянё Голиковайы ныхасмё гёс-

гё, амынд программёйы чи архайы, культурёйы уыцы ку-
сёндётты нымёц ныртёккё 5 минёй фёфылдёр.
Зындгонд куыд у, афтёмёй фёсивёды удварны рай-

рёзты сёрмагонд федералон программё йё тыхы бацыд
2021 азы 1 сентябрёй фёстёмё. Президенты хъёппёри-
сёй цы программё арёзт ёрцыд, уым архайёг суёвыны
фадат ис 13 милуан скъоладзау ёмё ёндёр ёрыгон
адёймёгтён. Картё райсыны тыххёй куырдиат бадёттын
хъёуы паддзахадон лёггёдты пор-
талы фёрцы. Ахём

электронон
лё г г а дё й
спайда кё-
ныны фадат
к ё м ё н
нёй, уыцы
ёрыгётты
та "Пуш-
кины кар-
тё" заказ
к ё н ы н
бахъёу-
д з ё н

"Банчы пост"-ы.
Уыимё, январы премьер-

министр Михаил Мишустин куыд фехъу-
сын кодта, афтёмёй 2021 азы сентябрёй декабры

кёронмё программёйы архайджыты нымёц схёццё 3,7
милуан адёймагмё. Уыдон алыхуызон культурон мадзёлт-
тём билеттё райстой 2 миллиард сомы аргъёй.

("ТАСС")

Цёгат Ирыстоны минё-
вёрттё архайдзысты Ёв-
зонг хъёдгёсты XIX ёп-
пётуёрёсеон конкурс
"Подрост"-ы.

Нё республикёйы Ёрдзон
фёрёзтё ёмё экологийы
министрады пресс-службё
куыд фехъусын кодта, афтё-
мёй ныхас цёуы конкурсы
республикон хайы фёуёла-
хизуёвёг студенттё ёмё
скъоладзаутыл. 

"Хъёдиртасынад ёмё
хъёддарынад"-ы къорды
фыццаг бынат бацахста Цё-
гат Кавказы хъёды техникумы
студент Бадриаты Хетёг.
Алагиры районы фёзуатыл
тауинаг каштан иртасыны тых-
хёй Бадрийы-фырты проект
райста ёппёты фылдёр бал-
лтё. Номинаци "Хъёды
зайёгойты экологи"-йы фё-
уёлахиз Горётгёрон районы
Камбилеевскёйы 1-ём скъо-
лайы ахуырдзау Бирёгъты
Данё. Уый йё проекты
радзырдта, хёрынён бёзгё
дидинёг амарант нё рес-
публикёйы хохы зайын кёнын
куыд ёмбёлы, уый тыххёй.
Хорзыл нымад ёрцыд  Алаги-
ры 3-ём скъолайы ахуырдзау
Гуырцъыты Аланы куыст
дёр.
Давон цёттё кёныны нау-

кон мадзёлтты конкурсы лау-
реат ссис Горётгёрон райо-
ны Сунжёйы скъолайы ахуыр-
дзау Медойты Георги.
Цёгатирыстойнаг фёси-

вёды куыстытё барвит-
дзысты конкурсы федералон
фёсаууонмё къёпхёнмё.

Нё уацхёссёг

Иудадзыг куыд вёййы, афтё та
ныр дёр апрелы райдайдзён 2022
азы дыккаг ёмбисён газеттё ёмё
журналтё рафыссыны кампани. Ин-
нё хёттытау та ныр дёр "Рёстдзи-
над"-ы хёлёрттё рафысдзысты сё
уарзон газет.
Фёлё нё цард куыд "зынаргъдёр"

кёны, афтё рёстёгёй-рёстёгмё
бафты газеттё ёмё журналтё ра-
фыссыны аргъыл. Афтё, хъыгагён,
уыдзён ныр дёр. Уыимё, мыхуыры
фёрёзтыл ёнувыд чи у, уыцы адё-
мён "Уёрёсейы пост" дётты газеттё
ёмё журналтё азы ДЫККАГ ЁМБИ-

СЁН РАГАГЪОММЁ РАФЫССЫНЫ ФА-
ДАТ. Уыимё, февралы-мартъийы "Рёстдзинад" рафыссынвёнд чи
скёна, уыдонён ёргътё баззайдзысты 2022 азы фыццаг ёмбисы
ёмвёзадыл, ома, радон ёхсёз мёйён газет рафыссён уыдзён
1171 сомы ёмё 26 капеккёй. Адёмы льготон къордты уёнгтён
та газет рафыссён ис ноджы асламдёрёй, ома, 958 сомы ёмё
98 капеккёй. 

"Уёрёсейы пост"-ы хъусынгёнинагмё гёсгё, 1 апрелёй
фёстёмё "Рёстдзинад" рафыссыны аргъыл бафтдзён 140 сомы. 
Нё зынаргъ газеткёсджытё, уё хорзёхёй, ногёй та ёрба-

лёуут "Рёстдзинад"-ы фарсмё ёмё йё рагацау рафыссут.

Редакци

ГазетфыссынадЭкологи

ЁмгуыстадФедералон программётё

“Рёстдзинад” — 
2022 азы дыккаг ёмбисён

Куыд иннё уёрёсейаг регионты, афтё Цёгат
Ирыстоны дёр дарддёр цёуы коронавирусы ных-
мё дзыллон вакцинаци.

Тагъд медицинон ёх-
хуысы республикон
клиникон рынчындоны
туаггуырдёттён ног
системёйы цёттёдзина-
ды фёдыл паддзахадон
экспертизёйы специа-
листтё сё хатдзёгтё
скодтой.

Конкурсы архайдзысты

Ныхас —
хъёууон хёдзарадыл

Дзёуджыхъёуы Коцойы-фырты уынджы Ёфснайён
банчы хайадмё бацёуёны раз фистёг бёлццётты фён-
даджы хайы мёр ныккалд.

Банчы пресс-службёйы хъусынгёнинагмё гёсгё,
бёстыхай хъыгдард нё баййёфта. Мёры ныккалды бынат
ёрёхгёдтой, рёхджы дзы цалцёггёнён куыстытё бах-
хёст кёндзысты.
Специалисттё ёрцёуёг цауы ёууёлтё бёлвырд кё-

нынц.
— Ивгъуыд хуыцаубоны Гуырдзыстоны цы зёххёнкъуыст

ёрцыд, ёмё дзёуджыхъёуккёгтё дёр кёй банкъардтой,
уёвён ис, ёмё мёр ныккалд уый аххосёй. Мёры цухдзи-
нады аххосёй фистёг бёлццётты фёндаджы хъыг-
дардбаййафёг хайы бын дзёвгар рёстёг афтид уыд, зёх-
хёнкъуысты уылёнтё та мёры ныккалд расайдтой, — зё-
гъы Уёрёсейы Наукёты академийы Дзёуджыхъёуккаг
наукон центры геофизикон институты наукон разамонёг
Владислав Заалишвили.

Нё уацхёссёг

Зёххёнкъуысты фёстиуджытё

Мёр ныккалд

"Пушкины картё":
рёзгё фёлтёры 
удварны рёзтён

Адём бирё рёстёг кёмё ёнхъёлмё кастысты,
ахуыргёнёндётты уыцы цалцёг кёныны куыст сёх-
хёст кёнён ис федералон программё "Ахуырады
рёзт"-ы фёрцы. Программёмё хаст 13 дзёуджы-
хъёуккаг скъолайё 10 скъолайы цалцёг кёнын рай-
дайдзысты ацы аз майы. Рацарёзты рёстёг сывёл-
лёттё ахуыр кёндзысты ёндёр скъолаты. Ахуыр-
дзаутё ёмё ахуыргёнджытён зындзинёдтё цы
хъуамё ма ‘взарын кёна, ёмбырды архайджытё
ахуыргёнджыты коллективты рёстёгмё уыцы раив-
ды ёууёлтыл ёрныхас кодтой. Ахуырадон фётк
(ёнёкъласон архайд ёмё тёвд хёлцён фадёттё
аразыны хъуыддаг дёр нымайгёйё) бахъахъхъён-
дзысты. Иннё районты ахуыр кёнын кёй бахъёу-
дзён, ныхас цыд транспортёй уыцы скъоладзауты
ласыны фарстайыл дёр.

— Цёгат Ирыстон федералон программёйы арха-
йын кёй райдыдта, уый руаджы не скъолатё бынду-
ронёй сцалцёг кёндзыстём. Рацарёзты фёстё
скъолатё нырыккон кусёнгёрзтёй ифтонггонд кёй
ёрцёудзысты, уый фёрцы уыдзён педагогон
куыстён ног авналёнтё саразыны фадат. Ныййар-
джытё ёмё сывёллёттён дёр рацарёзты фёткыл
сахадыны фадат цёмёй уа, ууыл бацархайын ём-
бёлы. Ахуырдзаутён уыдзён кълёстё аив кёныны
ёууёлтё хёдбарёй равзарыны фадат, — загъта
Батыры-фырт.
Ацы хабар фехъусын кодта Дзёуджыхъёуы ад-

министрацийы пресс-службё.

Нё уацхёссёг

Ахуырад

Скъолаты бындурон
цалцёгад

Дзёуджыхъёуы администрацийы сёргъ-
лёууёджы хёдивёг ХОДЫ Мёдинё дзы сёр-
дариуёг кодта, афтёмёй горёты администра-
цийы уыд иумёйагахуырадон кусёндёттё бын-
дуронёй цалцёг кёныны фарстайы фёдыл
ёмбырд. Архайдтой дзы горёты ахуырады
управленийы хицау БАТЫРТЫ Аслан ёмё
скъолаты директортё.

Республикёйы коронави-
русёй чи фёрынчын, уыцы
цёрджыты  нымёцыл фёc-
таг суткёйы дёргъы баф-
тыд 203 адёймаджы.
Ахём бёрёггёнёнтё

знон фехъусын кодта "Рос-
потребнадзор"-ы цёгат-
ирыстойнаг управленийы
пресс-службё.

"Коронавирусы низ кё-
мё рабёрёг, уыцы цёгат-
ирыстойнёгты нымёцыл фёстаг суткёйы дёргъы
бафтыд 203 адёймаджы. Афтёмёй, сё иумёйаг
нымёц ныртёккё у 37002 адёймаджы", — радзырдта
управленийы пресс-службёйы минёвар.

Нё уацхёссёг

“Роспотребнадзор”-ы 
бёрёггёнёнтё

Фембёлды архайджы-
тё сёйраг ёргом аздёх-
той, йё рёстёджы цё-
рёнуёттё самал кёныны
нысанимё хи фёрёзтё
чи схардз кодта, фёлё
алы аххосёгтём гёсгё
ног фатерты хицёуттё чи
не сси, уыцы адёмы
фарстатё лыг кёнынмё.
Прокуратурёйы кус-

джытёй уёлдай, ёмбыр-
ды архайдтой Цёгат
Ирыстоны Арёзтад ёмё
архитектурёйы, Цёрён-
уётты арёзтады архайёг
адёмы бартё хъахъхъё-
нёг фонды, "Росреестр"
ёмё ёндёр цёстдарёг
ведомствёты, стёй
ёнёххёст бёрнондзина-
ды ёхсёнад "РемСтрой-
Мастер"-ы минёвёрттё.
Ёмбырды куыд загъ-

дёуыд, афтёмёй Дзёу-
джыхъёуы 15-ём мик-
рорайоны йё рёстёджы
райдыдта 122-фатерон 9-
уёладзыгон хёдзары
арёзтад. Уыцы хёдзары
фатертё балхёнынвёнд
чи скодта, уыцы адёмы
цёрёнуатон бартё
бахъахъхъёныны фарс-
тайы фёдыл йё раны-
хасы районы прокурор
Плиты Вадим куыд фё-
нысан кодта, афтёмёй
сёрмагонд кусёг къорды
минёвёрттё архайынц,
цёмёй арёзтад кёрон-
мё ахёццё уа ёмё
адём сё фатертё рай-
сой. Уыцы нысанимё ём-
бырды архайджытё сфи-
дар кодтой сёрмагонд
мадзёлтты пълан.
Уыимё, пълан куыд ёх-

хёстгонд цёуа, уымё
цёстдард уыдзён проку-
ратурёйы 'рдыгёй.

РЦИ-Аланийы 
Прокуратурёйы
пресс-службё

Цёстдард

Адёмы 
цёрёнуатон 

бартё
бахъахъхъёнынён
Дзёуджыхъёуы Цё-

гат-Ныгуылёйнаг райо-
ны прокуратурёйы цы
уёрёх ёмбырд уыд,
уым ёркастысты адёмы
цёрёнуатон бартё
хъахъхъёныны фарс-
татём.

Уый тыххёй журналисттён фехъусын кодтой  Ко-
ронавирусы пандеми парахатдёр кёнынён гёрён-
тё ёвёрыны фарстаты фёдыл федералон штабы.

"Нырёй фёстёмё коронавирусы низёфтауёг
адёймагмё рабёрёг кёнынён фаг уыдзён ёр-
мёст экспресс-тесты бёрёггёнён дёр. Адёйма-
гён ахём диагноз сёвёрынён нырёй фёстёмё
раздёрау ПЦР-тест кёнын нал хъёудзён. Уый фё-
дыл сёрмагонд уынаффё сфидар кодта УФ-йы
сёйраг паддзахадон санитарон дохтыр", — загъта
штабы минёвар.
Оперативон штабы куыд радзырдтой, афтёмёй

ёппёт регионтём дёр афойнадыл ёрвыст цёуынц
хъёугё экспресс-тесттё.

("ТАСС")

Cёрмагонд уавёрты

Экспресс-тест дёр 
фаг у

Адёймаг коронавирусёй рынчын у, ёви нё,
уый раиртасынён нырёй фёстёмё фаг уыдзён
ёрмёстдёр экспресс-тесты бёрёггёнён дёр. 

"Фыццагдёр царды
уагъд ёрцыдысты граж-
дёнтён социалон ёх-
хуыс кёнынмё арёзт
къорд уагёвёрды. Уыдон
сты, сывёллёттё кём
уа, ахём бинонтён фа-
тер ауёй кёныны ёф-
тиёгтёй хъалон фидын
аивын. Закъонадон ёх-
гёддзинад ёвёрд ёр-
цыд банчы ёфстёуттём
кёнё та тёрхондоны уы-
наффёмё гёсгё социа-
лон бафыстытё, пособи-
тё ёмё социалон
бадзырдтё сфыссыны
тыххёй. Ёвзёрстыты
агъоммё мах граждён-
тён зёрдё ёвёрдтам,
техникон ёркасты цёуын
кёй хъёуы, уыцы авто-
мобилты кар фёфылдёр
кёнын. Зёгъён ис, ёмё
нё хёс сёххёст код-
там", — радзырдта пар-
тийы сёрдар.
Адёмон программёйы

сёйраг нысантё ёмё
"Иугонд Уёрёсе"
бюджетмё кёй бахаста,
уыдон уыдысты бындурон
цалцёг ёмё ног скъола-
ты арёзтад, ёнёниздзи-
над хъахъхъёнынады
райдайён цёг фёног-
дёр кёнын, бёстёйы
"санитарон уарт" сара-
зын, регионтём авто-
бустё, тагъд ёххуысы
машинётё ёрвитын.

"Къухы бафтыд хъёуы
комплексон рёзтён фи-
нансон ёххуыс дёттыны
бёрц. Уыимё, социалон-
культурон бёстыхёйтты
арёзтадён. Бёстёйы
Хицауад сфидар кодта
фёсивёды куыстыл баф-
тауыны даргъёмгъуыдон

программё суанг 2030
азмё. Бирё мадзёлттё
уырдём хаст ёрцыдысты
партийы хъёппёрисёй.
Нё срастгёнинёгты
руаджы программёйён
финансон ёххуыс кёны-
над сырёзт 3 миллиард
соммё", — загъта Дмит-
рий Медведев.
Партийы сёрдар дард-

дёр куыд бафиппайдта,
афтёмёй йё хъёппё-
рисёй срастгёнинёгтё
хаст ёрцыд бюджетмё
ёмё ацы аз бындурон
цалцёггонд ёрцёудзён
1300 скъолайы. Хъёууон
бынётты фёлгонцады
царды уагъд ёрцёу-
дзысты 3,5 мин проектёй
фылдёр. Фёзындысты
ног хъуыддёгтё дёр,
ахёмтё, куыд муниципа-
лон музейты рацарёзт
ёмё рёзт. Уыдон ног-
дёр кёныныл ёввах-
сдёр ёртё азы бюдже-
ты амынд цёуы 4,5 мил-
лиард сомы.
Генералон советы

секретар Андрей Турчак
куыд радзырдта, афтё-
мёй нырёй фёстёмё

парти алы къёпхёны
дёр уынаффё кёндзён
граждёнтимё. Уый та
конд цёудзён региона-
лон хуызты, бынёттон
хайёдты ёмё алы ём-
вёзёдты депутатты ёх-
хуысёй. Хъуамё ёппёт
депутаттё дёр дзуапп
дёттой, программёйы
кёцыдёр хёйттё царды
куыд уагъд цёуынц,
ууыл.
Партийы регионалон

хайады нымёрдар, Пад-
дзахадон Думёйы де-
путат Таймазты Артур
бахахх кодта, зёгъгё,
адёмон программё ёх-
хёст кёнын ахсджиаг
хёс у ёппёт партион-
тён ёввахсдёр азты.

"Адёмон программё
арёзт ёрцыд бёстёйы
цёрджыты фёндётты
бындурыл ёмё нё хёс у
йё алы хай дёр царды
уадзын, — загъта уый. —
Дыууё милуан адёйма-
гёй фылдёр архайдтой
йё саразыныл, Цёгат
Ирыстон та балёвёрдта
15 мин хъёппёрисы. Уы-
дон сты ёнёниздзинад
хъахъхъёныны, ахуыра-
ды, фёлгонцады, эконо-
микёйы, барадон ёмё
социалон фарстаты фё-
дыл. Ныридёгён рес-
публикёйы куыст цёуы,
адёмон программёмё
хаст чи 'рцыд, къорд
ахём хъёппёрисыл. Уы-
дон сты скъолаты бынду-
рон цалцёг, хъёуты
Культурёйы хёдзёртты
рацарёзт, социалон газы
хызты арёзтад ёмё ён-
дёртё. Республикё ав-
тобустё райста скъола-
тён, феххёстдёр тагъд
ёххуысы автомашинёты
парк. Ёппёт ацы куыр-
диёттё хаст уыдысты
"Иугонд Уёрёсе"-йы
программёмё ёмё
дарддёр архайдзыстём
уыдон царды рауадзы-
ныл.

САНАТЫ Альбинё

Партиты архайд

"Иугонд Уёрёсе"-йы
хъёппёристё

Владимир Путины амындёй адёмон программё-
мё цы къорд хъёппёрисы хаст ёрцыд, уыдон
"Иугонд Уёрёсе"-йы ёххуысёй ныридёгён цар-
ды уагъд ёрцыдысты. Уымёй уёлдай, программё
сёххёст кёныны сёйраг нысан уыдис федералон
бюджет райсын ёмё ууыл дёр куыстгонд ёрцыд,
фёбёрёг кодта партийы сёрдар, Программон
къамисы сёргълёууёг Дмитрий МЕДВЕДЕВ ацы
аз 4 февралы ёмбырды.

Республикё Цёгат Ирыстон-Аланийы
гуманитарон ёмё социалон иртасёнты
институты архивы Сидёмоны байзёд-
даджы тыххёй фыст ис, зёгъгё,
Ос-Бёгъатыры фырт уыдис Сидёмон.
Сидёмоны фырт Хъази, Хъазийы фырт-
тё — Наджи, Фадта ёмё Ерыстау.
Ерыстауён йё фырты калм ныццавта
ёмё амардис. Фёстёдёр Ерыстау
алыгъд Гуырдзыстонмё. Ам йё иннё
фырт Гуырдзыйы паддзах Еречъыры
(ёвёццёгён, Ераклийы) чызджы ра-
куырдта ёмё Ерыстаутё скъниаз сты.
Наджийы байзёддёгтё цардысты

Ёрхон ёмё Луары хъёуты. Фадтайы
байзёддёгтё та — Дёйыхъёу ёмё
Цъусы.
Хъусёгоны байзёддагёй Хуссар Иры

цёрынц Дзугатё, Челёхсатё, Карсан-
тё, Тыджытё, (алыгъдысты Урсдонёй),
Гёбутё, Джыккайтё, Хъуылатё
(алыгъдысты Дагомёй). Профессор
Уанеты Захар ма Хъусёгонтыл нымайы
Хуыбылты, Бититы, Джиоты, Гасситы,
Бабаты, Кокайты ёмё Магкёты.
Сидёмоны байзёддагёй та дзы цё-

рынц Биазыртё, Лолатё (алыгъдысты
Дёйыхъёуёй), Тедетё (алыгъдысты
Ходёй), Цхуырбатё, Лалытё.
Цёразонтёй дзы цёрынц Нартыхтё,

Дзасохтё (Бады хъёуёй). Цъёхилы
байзёддагёй Магкатё (Ногхъёуёй),
Елойтё (Мызурёй).
Цы мыггёгтё ранымадтам, уыдон

иууылдёр сты Уёлладжыры комёй
алидзёг.
Сидёмоны байзёддагёй бирё

алыгъд ёмё фёмыггаг кодтой Дыгур-
гомы дёр. Уыдон сты Хуыдёлтё,
Бекмёрзтё, Лекотё, Золойтё, Сакатё,
Муритё, Бесатё, Биазыртё, Тахохтё,
Икъатё, Лолатё (алыгъдысты Ёрхон,
Дёйыхъёу, Луар ёмё Уыналёй).
Цъёхилы байзёддагёй Дыгургомы

ёрцардысты Хъёрджынтё, Мёрзойтё,
Салхъазантё, Хохтё, Таматё, Зён-
джиатё (алыгъдысты Мызурёй).
Хъусёгоны байзёддагёй — Гёбутё,
Хъаратё, Хъуылатё (Дагомёй), Цёра-
зоны байзёддагёй Дзустё (Бадыхъё-
уёй), Цопантё ёмё Ёгъуызартё
(Нузалёй).
Уёдё ацы мыггёгтё Уёлладжырёй

Дыгургоммё кёд хъуамё алыгъдаик-
кой? Нузалёй ёппёты разёй алыгъдис
Цопан. Уымён йё абоны тёккё кёс-
тёр байзёддаг у Артур ёмё се 'хсён
ис аст фёлтёры. Уёдё Цопаны
алыгъдыл цёудзён 240-250 азы.
Цопантё, Хъуппетё ёмё Алёджыхъо-
тё сты ёрвадёлтё.

Ныр та зёгъдзыстём Ёлгъуызы тых-
хёй. Архивы йё иу къамы бынмё гуыр-
дзиагау фыст ис: "Ёлгъуыз царди XIII
ёнусы, манголты ёрбабырсты рёстё-
джы. Уыдис Иры хъёбатыр разамонёг".
Поэмё "Ёлгъуызы кадёг" дёр баст у
Ёлгъуызы сгуыхтдзинёдтимё.

Ирыстон алырдыгёйты пырхгонд куы
ёрцыдис, уёд, ёвёццёгён, Ёлгъуызы
фыд ёд бинонтё Цёгат Ирёй йёхи
айста Гуырдзыстонмё. Ам Ёлгъуыз
райста ахуыргонддзинад ёмё бацыд
Иры сагъёсы. Уым йе 'фсымёрты
Исахъ, Раман ёмё Басилы моладзантё
скёнын кодта. Адон, чырыстон динёй
ёппёлгёйё, ирётты кёрёдзиуыл
бёттын райдыдтой, туджджынты дёр
фидауын кодтой.
Уёды заманы ирёттё фылдёрёй-

фылдёр кёнынц Ёлгъуызы алыварс.
Ёппынфёстаг уый ирёттёй сарёзта
ёфсад ёмё дёрён кёнын райдыдта
Иры знёгты. Ирыстон фервёзт ёцёгё-
лон ёлдариуёгёй.
Ос-Бёгъатыр гуырдзиагау амоны

"ирон хъёбатыр". Уый стыр тох фёкод-
та Иры хъыгдарёг сыхёгтимё. Ирон
таурёгътём гёсгё, Ос-Бёгъатыры
къухы бафтыдис Гуырдзыйы паддзахы
хойы йёхицён усён ёрхёссын. Фёлё

паддзах сфёнд кодта Ос-Бёгъатырыл
хинёй рацёуын, ёмё йё, куыд йё
сиахс, афтё хуыдта Мцхетамё, ёрцу
ёмё, дам, бафидауём, мё хойы дёр
демё ракён ёмё уын чындзёхсёв
скёнон, зёгъгё. Афтёмёй Ос-Бёгъа-
тыры йёхиуыл ёрёууёндын кодта,
ёмё уый дёр иукъорд ёфсёддонимё
араст Мцхетамё. Ардём куы бахёстёг,
уёд ёй Арагуийы цёугёдоныл цёх-
гёрмё ахизын хъуыд, хид кём нё уыд,
ахём ран. Цёугёдоны иннё фарс
Гуырдзыстоны паддзах ёд ёфсёдтё
лёууыд гёрзифтонгёй. Ос-Бёгъатыр
ёнхъёл уыдис, зёгъгё, йын йё каис
кад кёны, ёмё цёугёдоны йе 'фсёд-
донты разёй бауади. Иннё былмё куы
рацёйцыди, афтё йё Гуырдзыстоны
паддзах ёвиппайды фатёй ныццавта,
амардта йё.
Цёгат Ирыстоны паддзахадон архивы

фыстытё ма афтё дёр амонынц, ёмё
Ёлгъуыз, балцы цёугёйё, йе 'фсымёр
Сидёмонёй фыстёг райста лёппу дын
райгуырд, зёгъгё, ёмё фёстёмё куы
раздёхт, уёд ыл хинёй рацыдис йё
фыдгул Аслан Гамрекъели, ёмё йё кё-
мёндёр амарын кодта. Ёлгъуызы ус
Естерён йё зёрдё мёстёй аскъуыд
ёмё уый дёр амард. Иумё сё баны-
гёдтой (лёг ёмё усёй фёцардысты
авд азы). Сё фёстё баззад сё фырт
Цъёхил.
Уанеты Захар ма фыссы (кёс "Адё-

мон таурёгътё Ирыстоны равзёрды
тыххёй", Сталинир, 1956 аз), зёгъгё,
Хуссар Ирыстоны иуёй-иу цёрджыты
мыггёгтё Стыр Леуахийы комы суанг
Сыбайы хъёумё — Абайтё, Дзаттиатё,
Саулохтё, Томайтё, Плитё, Дзиццой-
тё, Гаглойтё ёмё Санахъотё сёхи хо-
нынц Ёлгъуызы байзёддёгтё. Уанейы-
фырт дарддёр фыссы Ёлгъуызён, дам,
йё хуыздёр фырт Агзёриссёйён
уыдис ёртё фырты: Тома, Абай ёмё
Гагло. Гаглойён йё бон туг бафидын
нё уыд, ёмё йё фырттё Туга ёмё
Картиа Куырттаты комы Къорайё
алыгъдысты Къусджытём (ацы хъёу ис
Хуссар Ирыстоны Уанелмё ёввахс).
Беккуызартё, Томайтё ёмё Дзгой-

тё сты хёрз ёрвадёлтё Ёлгъуызы
байзёддагёй. Заманхъуйлаг Дзгойты
Саукуыдзы фырт Бимболат (цыдис ыл
цыппарыссёдз азёй уёлёмё) куыд
радзырдта, афтёмёй Тома, Дзиго ёмё
Беккуызар цардысты Холысты. Иу заман
фётуджджын сты Дзаджитимё. Тома
алыгъд Захъамё, Дзиго Санибамё. Сё
байзёддёгтё сёхи фыссынц Томайтё
ёмё Дзгойтёй. Холысты кувёндон
хуындис Саниба, ёмё Дзиго кёдём
ныллыгъд, уым сё хъёуыл сёвёрдтой
сё кувёндоны ном. Беккуызар цёр-
гёйё баззадис Холысты. Дзаджитё та
алыгъдысты Гуырдзыстонмё.

(Кёрон 4 фарсыл)

Фыдёлты азфыст

Ёлгъуыз
Архивты фыстытё ёмё таурёгътё куыд амонынц, афтёмёй Ос-Бё-

гъатырён уыдис фондз фырты: Сидёмон, Цёразон, Хъусёгон, Ёлгъуыз
ёмё Цъёхил (кёс "Средневековая Алания" сыф 89). Уыдоны байзёд-
дёгтёй иутё цардысты Уёлладжыры комы. Бирётё дзы абон дёр
цёрынц Хуссар Ирыстоны.

Зындгонд куыд у, афтё-
мёй 2021 азы августы
Президент Владимир
Путинимё фембёлды
рёстёг Сергей Меняйло
бёстёйы разамонёджы
ёргом аздёхта республи-
кёйы тыхстаг фарстатём.
Уыцы фембёлды фёсти-
уёгён Президент бёл-
вырд амынддзинёдтё
радта федералон минист-
радтё ёмё ведомствё-
тён. Ёмё ныр федералон
Хицауады ёххуысёй ре-
гионы бёлвырд куыст цё-
уы уыцы амынддзинёдтё
царды рауадзыныл.
Цёгат Ирыстоны Туриз-

мы комитеты сёрдар
Къозаты Зауырбег йё
раныхасы куыд фёбёрёг
кодта, афтёмёй ныртёк-
кё архайд цёуы, цёмёй
ног цёгатирыстойнаг
туристон кластеры арёз-
тады мастер-пълан хаст
ёрцёуа фыццаградон на-
цион проект "Туризм ёмё
уазёгуарзондзинады ин-
дустри"-мё. Комитеты ра-
замонёджы ныхасмё гёс-
гё, фидёны кластеры
арёзтады проект бацёттё
кёнынён хъёугё гёххёт-
тытё федералон профи-
лон ведомствёмё ёрвыст
ёрцыдысты, фёлё ныри-
дёгён бёлвырдгонд нё-
ма у, проект саразынён
ёмбёлгё финансон фё-
рёзтё кёцы гуырёнтёй
ист ёрцёудзысты, уый. 
Ацы фарстайыл дзур-

гёйё, республикёйы
Сёргълёууёг куыд фё-
нысан кодта, афтёмёй ко-
митет, хъёугё гёххётты-
тё федералон ведомствё-
мё арвитынёй уёлдай,
хъуамё бакуса ёндёр ор-
ганизацион фарстатыл
дёр. Зёгъём, гёххётты-
тё бадёттыны фёстё ко-

митеты сёрдар хъуамё
иудадзыгдёр ёмархайд
кёна федералон ведом-
ствёйы минёвёрттимё,
цёмёй документацимё
афойнадыл ёркёсой ёмё
сё хатдзёгтё скёной
профилон хайёдтё. "Кёд
ёмё афтё ёнхъёлут,
гёххёттытё бадёттыныл
уё куыст ахицён ёмё
ныр ёнцад сбаддзыстут,
уёд раст не стут. Фарста
кёронмё ахёццё кёны-
ныл бёстондёр бакусут",
— ведомствёйы разамо-
нёгён бацамыдта Сергей
Меняйло.
Дарддёр ёмбырды ар-

хайджытё ёрдзырдтой
Сахъат адёмы комплексон
реабилитацийы республи-
кон бирёкъабазджын цен-
тры арёзтадыл (ацы
ахсджиаг социалон объект
дёр хаст ёрцыд Прези-
денты амынддзинёдты
номхыгъдмё). Профилон
ведомствёйы минёвёрт-
ты хъусынгёнинагмё гёс-
гё, ныртёккё ёвзёрст
цёуы, фидёны центр кём

ёрбынёттон уыдзён, уы-
цы зёххы хай. Уый фёстё
объекты арёзтад хаст ёр-
цёудзён Дзёуджыхъёуы
комплексон райрёзты
пъланмё. 
Уый фёстё Хицауады

уёнгтё ёркастысты Пуль-

монологон республикон
центры бындурон цалцёг
ёмё медицинон кусён-
доны уёлёмхасён ног
бёстыхайы арёзтады
фарстамё. Хицауады
Сёрдар Дзанайты Барис
йё раныхасы куыд бафип-
пайдта, афтёмёй уыцы
куыстытём бавналынён
хъёугё документаци ны-
ридёгён ёрвыст ёрцыд
УФ-йы Ёнёниздзинад
хъахъхъёнынады минис-
традмё. Уыимё, йё ны-
хасмё гёсгё, Хицауады
бёрнон кусджыты 'рды-
гёй цёстдард ис Пульмо-
нологон центры рацарёз-
ты фёдыл иннё организа-
цион фарстатём дёр.
Сергей Меняйло рес-

публикёйы Финансты ми-
нистрадён бахёс кодта,
цёмёй Пульмонологон
центры рацарёзты проек-
тон-сметон документаци
саразынён хъёугё фё-
рёзтё радих кёна рес-
публикон бюджетёй.
"Ахём проектон докумен-
таци саразынён хъёуы

15,5 милуан сомы. Цёмёй
куыстытё фёрёвдздёр
уой, уый нысанимё уал,
мёнмё гёсгё, уыцы фё-
рёзтё бацагурён ис рес-
публикон бюджеты. Уыи-
мё, фёстёдёр уыцы ёх-
ца баххёст кёнён уаид

УФ-йы Хицауады фёста-
уёрцы фондёй", —
бафиппайдта Сергей
Меняйло.
Ацы ёмё иннё фарста-

тён хатдзёгтё кёнгёйё,
республикёйы Сёргъ-
лёууёг бёлвырд амынд-
дзинёдтё радта профи-
лон министрадтё ёмё
ведомствёты разамон-
джытён. Уымёй уёлдай,
Сергей Меняйлойы хъу-
сынгёнинагмё гёсгё,
Владимир Путины амынд-
дзинёдтё куыд ёххёст-
гонд цёуынц, ууыл ацы
къуыри ныхас уыдзён
Президенты ёххуысгёнёг
Максим Орешкинимё.
Ёмбырды архайджытё

ёркастысты ёнёниздзи-
над хъахъхъёнынады,
ахуырады, цёрёнуатон-
коммуналон хёдзарад
ёмё иннё къабёзты лыг-
гёнинаг фарстатём дёр.

РЦИ-Аланийы 
Сёргълёууёджы
ёмё Хицауады 
пресс-службё

Хицауады аппаратон ёмбырдёй

Ныхас — Уёрёсейы 
Президенты амынддзинёдтё

ёххёст кёныныл 
РЦИ-Аланийы Сёргълёууёг Сергей МЕНЯЙЛОЙЫ

разамындёй уыд республикёйы Хицауады ёрвылкъуы-
рион аппаратон ёмбырд. Фембёлды архайджытё цы
фарстатыл ёрдзырдтой, уыдонёй сёйрагдёр уыд
Цёгат Ирыстоны дарддёры социалон-экономикон
райрёзты фёдыл Уёрёсейы Президент Владимир
ПУТИНЫ амынддзинёдтё ёххёст кёнын.

Фарс бацёттё кодта 

ТОХСЫРТЫ Къоста

Зымёгон нывтё

Ахуд ёмё фылдёр 
фёцёрай

Цёстдард

Фёрёзтё

Цёвиттон, хъёды къох-
ты цёрёгойтён бирё
ёмбёхсёнтё ис, цёмёй
сё лёппынты хъомыл кё-
ной ёмё хъахъхъёной се
знёгтёй. Уыдон вёййынц
стыр дурты кёнё дымгё
кёй ныффёлдёхта, уыцы
зёронд бёлёсты бынты,
бёзджын къудзиты ‘хсён
ёмё, ай-гъай, зёронд
бёлёсты мёраты дёр.
Арёхдёр сё фендзынё
тёрсы, фатхъёды, ёндёр
сыфтёрджын бёлёстыл.
Хихджынтыл та, зёгъём,
нёзыйыл, назыл къаддёр
вёййынц.
Цыппёркъахыгтён цё-

рёнуёттё арёхдёр цёт-
тё кёнынц мёргътё,
бёлвырддёр зёгъгёйё,
хъёдхойтё. Уыдон, чи
сфёлмён вёййы, уыцы
бёласы мёрайы скъахынц
30-60 сантиметры ёрфён
хуынчъытё, ёмё сё, ба-
хизёнтё вёййынц ём-
дымбыл. Фёлё чи сцёт-
тё вёййы, уыцы хуынчъы-
тё бирё рёстёджы фаг
нё вёййынц, маргъ сё,
чи фембыд кёнё чи ба-
хуыскъ, ахём бёлёсты
зёнгтыл кёй саразы, уый
тыххёй. Уавёр афтё у,
ёмё иугёр бёласы зён-
гыл хуынчъытё куы фёзы-
ны, уёд уый тагъддёр
райдайы хус кёнын ёмё
куы слёмёгъ вёййы, уёд
рафёлдёхы дымгёйё.
Фёлё хъёдхойтё куыст-
уарзаг сты. Ёрвылбон
"хёдзёрттё" аразынц ин-
нё цёрёгойтён ёмё
фёллайгё дёр нё кё-
нынц.
Иудадзыгон цёстда-

рёнтёй куыд бёрёггонд
ёрцыд, афтёмёй бё-
лёсты мёратё сё асмё,
стёй кём вёййынц, уыцы
бынёттём гёсгё сты
алыхуызон ёмё хорз ём-
бёхсёнтё сты хъёды цё-
рёгойтён. Фёлё бёр-
зонд рётты чи вёййы, уы-
дон бацахсынц, ёрмёст-
дёр уёлёмё хизын сё
бон кёмён у, ахём сырд-
тё. Чи рафёлдёхт, уыцы
бёлёстё та свёййынц
иннё цыппёркъахыг
сырдты ёмбёхсёндёттё.
Фылдёр хатт хъёдхойтё
кёй саразынц, уыцы хуын-
чъыты бахизёнтё афтё
чысыл рауайынц, ёмё сё
ёрцёрын сё бон вёййы
ёрмёстдёр мыстёнгёс
ёхсынджытён. Хицён
бёлёсты мёра куы саф-
тид вёййы, уёд та дзы
бацёуы стыр сырд дёр,
зёгъём, бур арс.
Бёлёсты мёратё

ёмё хуынчъытё дёр хорз
бынёттё сты бирё мёр-
гътё ёмё сырдты, уы-

рынгонты, уёлдайдёр
мыдыбындзыты ёмё ён-
дёрты нымёц фылдёр
кёнынён. Зёнгты дёллаг
хёйттёй та арёх ёрсытё
фёпайда кёнынц, зымё-
гиуат кём фёкёнынц,
ахём хуыггомы хуызы
ёмё сё фынёйгёнён
рёстёг ёдасёй арви-

тынц.
Уёдё бирёгътё дёр

арёх сё къёбылаты фё-
хъомыл кёнынц, дым-
гёйё чи афёлдёхт, ахём
стыр бёлёсты мёраты.
Фёлладуагъдён уыдонёй
фёпайда кёнынц хъёддаг
гёдытё дёр. Хёлынбыт-
тыртё сёхи фембёхсынц
къёдзёхты скъуыдты кё-
нё та лёгётты. Иннё
сырдтёй хъауджыдёр сё-
лавыр уарзы, мёраджын
бёлёстё бирё кём уа,
ахём хъёды къохтё. Ахс-
тон скёны пыхсыты бын
кёнё та къудзиты уидёг-
ты ‘хсён афтид бынётты,
лёппынтё та ныззайы
бёлёсты мёраты. Кёцы-
дёр сёлавыртё мыд би-
рё уарзынц. Уымё гёсгё
ацы сырд ёдзухдёр баца-
гуры, хъёддаг мыдыбын-
дзытё кём цёрынц, стёй
бирё мыд кём вёййы,
бёлёсты ахём мёратё.
Орнитологтё куыд сбё-

рёг кодтой, афтёмёй
цёрёгойты дунейы иуда-
дзыг ныхмёлёуд цёуы
бёлёсты мёраты ёрцё-
рыны тыххёй. Фёлё уыцы
тох ныффыссын ёнцон
нёу. Уымё гёсгё фёбё-
рёг кёндзыстём ныхмё-
лёуды кёцыдёр цаутё.
Зёгъём, хъёдхойтё
ёдзухдёр сё бартыл тох
кёнын райдайынц, иннё
мёргътё сын сё хё-
дзёрттё куы бацахсынц,
уёд. Чъиматё нё фёфи-
дауынц хёлынбыттырти-
мё, дыдынтё та арёх
фёуёлахиз вёййынц чы-
сыл цъиутыл ёмё сё
ныццёгъдынц сё мёлёт-
дзаг цёфтёй.

Константин ПОПОВ,
Цёгат Ирыстоны 

паддзахадон 
фёдзёхст бынаты

директоры хёдивёг 

Дыууё цуаноны хъёдмё ацыдысты хъёддаг
хуытыл ацуан кёнынмё. Дыккаг бон уыдонёй иу
фёзынд, йе 'ккойы хуыйы мард, афтёмёй. Хъёуы
цёрджытё йё фёрсынц:

— Дёхёдёг фёзындтё, фёлё де 'мбалы цы
фёкодтай?

— Ёгёр дзы ахуыпп кодта, ёмё йё ардыгёй 5
километры дарддёр хъёды зёххыл хуысгё
ныууагътон.

— Уый та куыд? Де 'мбалы ныууагътай ёмё
хъёддаг хуыйы мард сёккой кодтай, нё?

— Уёдё мын цы кёнын кёнут? Ме 'мбал ма уым
уыдзён, ничи йё адавдзён.

*  *  *
Лёг йё хёдзармё ёрбацыд ёмё йёхи цёттё кёнын

райдыдта кёсагахсынмё. Арахъхъы авг райста
уазалгёнёнёй, бётты йё ёнгуырыл. Йё ус ыл худёгёй
йёхи схаста:

— Дё арахъхъ цёмёй ма ферох кёнай, уый тыххёй
афтё уымён бакодтай?

— Нёгъ, ёнгуыр.

*  *  *
Кенгуру алыгъд сырддонёй. Ёрцахстой йё. Цы

зонын ма хъуыд, быруйы сёрты кёй агёпп ласта,
уый. Дыууё метры куы фёбёрзонддёр кодтой
быру, уёддёр та алыгъд. Ёртё метры ма йём куы
бафтыдтой, уёддёр кенгуру йё кёнон нё
ныууагъта.
Радон хатт куы алыгъд, уёд сыхаг кълеткёйы чи

уыд, уыцы пыл кенгуруйы фёрсы:
— Куыд дём кёсы, быру кёдмё уёлдёр

кёндзысты?
— Ёвёццёгён, 60 метры онг. Ёви кёд,

ёппынфёстаг, сё дуар ёхсёвыгон ёхгёнын
райдайдзысты.

Рагёйдёр афтё хонынц Къасарайы комы дымёджы
ёрдхёрёны ёрдзон бынат. Ёмё уый хуымётёджы нёу. 

Сёрдёй, зымёгёй ам
къёдзёхы айнёг фёхс-
тёй доны сахатё кёй цё-
уынц, уый тыххёй йё нё
фыдёлтё рахуыдтой
"Тёдзёнтё". Ауылты-иу
йё рёстёджы Хетёгкаты
Къоста арёх цыд ёмё,
ёвёццёгён, ирон царды
тыххёй ёмдзёвгёйы хуы-
зы цы таурёгъ ныффыста,
уый дёр, куыд ёнхъёл
стём, афтёмёй "Тёдзён-
тём" гёсгё рахуыдтаид
"Кёуёг айнёг".
Уёдёй нырмё кёд

ёнусёй фылдёр рацыд,
уёддёр къёдзёх абон
дёр йе 'рдзон ёгъдау нё
аивта. Йё ирд цёссыгтё ёнёсцухёй тёдзынц айнёг
дурты фидар нуёрттёй. Зымёгон уазал рёстёг ёрдз
къёдзёхы фёхстыл цы алёмёты нывтё сфёлынды, уы-
дон та хорз ёвдыст цёуынц ацы къамы, ёмё, ёвёц-
цёгён, уё зёрдёмё фёцёудзысты.

КЪОСТАНТЫ Таймураз

Сырддонцъиу
Ацы маргъ цы хуызён у, уый алчи-

дёр зоны. Фендзынё йё быдыры,
хъёды ёмё суанг горёттё ёмё
хъёуты уынгты дёр. Фылдёр хатт
ахстон саразы адёймаджы цёрён-
уётты ёмё кёмёдёрты афтё кё-
сы, цыма сырддонцъиу лёвархор у.
Кёй зёгъын ёй хъёуы, ацы хъуы-

ды раст нёу. Сырддонцъиу апрелёй
суанг сентябрмё йё лёппынты
хёссы хорёй нё, фёлё хилджы-
тёй, бындзытёй ёмё афтёмёй
ёрдзы, дыргъдёттё ёмё быдырты
хъахъхъёны алыхуызон знаггадгён-
джытёй.
Иу ныхасёй, сырддонцъиу у фёл-

лойгёнёг маргъ, ёмё йём зымё-
джы мёйты хойрагёй кёсын хъёуы.

Мит-митгёнаг
Арёх дыргъдоны кёнё та хъёды

бёлёсты къалиутыл фенён вёййы
сырддонцъиуыйас маргъ. Сау тёлм
ис йё бур гуыбыныл, кёны зёлланг
ёхситт. Иуёй-иутём "мит-мит" цыма
фёкёны, афтё фёхъуысы ёмё йё
ёрёгвёззёджы кёнё уалдзёджы
къёсёрыл ёлгъысты бын дёр ма
фёкёнынц, миты бын дё сёр, зёгъ-
гё.
Уёвгё, мит-митгёнаг боныхъё-

дён ницы зоны. Йе 'хситт зарёгёй
мит раздёр кёнё фёстёдёр никуы
ёруары. Ёлгъитгё та йё, мёнмё
гёсгё, фёкёнынц, зымёг ёгуыдзё-
гёй кёй ёрёййафы, ахём адёмтё. 
Фёлё ацы маргъ ёнёмаст у.

Ёнёуынон цёстёй кёсын ём нё
хъёуы. Зымёг холлаг фаг нал фёары
ёмё йёхи байсы горёттё ёмё
хъёутём. Арёх абёрёг кёны бал-
къонты. Хорз арёхсы гёххёттыты
тыхт хёринёгтё райхалынмё. Уарзы
ёдзёхх нард дзидза ёмё йыл куы
фёхёст вёййы, уёд хорз фёминас
кёны.

Хъёдхой
Адём ацы маргъы бёлёсты дох-

тыр фёхонынц. Бон изёрмё хъёды
йё къуырцц-къуырцц кёцёй нё
райхъуысы. Бёлёсты ёмбыд зёнг-
ты, хуыскъ къалиуты арф хуынчъытё
ныккёны. Зулчъытё дзы ссары
ёмё йёхи афтёмёй ёххормаг нё
уадзы, бёлёсты та алыхуызон низ-
тёй хъахъхъёны.
Хъёдхой боны рухсы фылдёр хай

ёрвиты холлаг агурыныл. Йё бы-
рынчъы цёфтё сты тыхджын. Бё-
лёсты хус цъёрттё ныппырх кён-
гёйё, уый зёнджы мидёгёй ссары
хилджытё ёмё сё ёнцонёй сласы
йё дёрзёг ёвзагёй.
Канд ацы хъуыддаджы не 'ппё-

лём хъёдхойы куыстёй. Куыд загъ-
тон, афтёмёй бёлёсты цёнгтыл

ныккёны арф хуынчъытё. Уыдон
сауцъиутён, сырддонцъиутён, иннё
мёргътён ахстёттён сты хорз. Цы-
фёнды къёвдайы дёр сё лёппын-
тё нё ныххуылыдз вёййынц. Хъахъ-
хъёд цёуынц ёрдзон фыдбылыз-
тёй дёр.

Хиуа
Хиуа у рёсугъд маргъ. Йё сисвё-

лыст — бурдзалыг, цъёх, йё къёбут
ёмё базыртё сты сау. Ирыстоны
хъёдёхгёд къуылдымтёй кёдём-
фёнды куы бацёуой, уёддёр ёй
фендзынё. Уёлдай арёхдёр ёрбы-
нёттон вёййы фёрвыты таджы. Ин-
нё бёлёстёй уёлдай уыдоныл
арёхдёр фёбады. Хатгай хиуаты
бал хъёд сё сёрыл сисынц, афтё
хъёргёнаг сты.
Зымёгон хиуа цёры алыхуызон

бёлёсты мыггёгтёй, сёрдыгон та
йё сёйраг хёлц вёййынц зианхёс-
сёг хилджытё.

КОЛЫТЫ Хёсанё,
ёрдзы хёлар 

Уёлдай стырдёр бынат
та нуазыны дон ахсы нё
царды. Уымёй мах пайда
кёнём электрон тых кус-
гёйё, ёмё, нефт амал
кёнгёйё. Бахъёуы нё
ёфсёйнаджы, цёнгёты,
гёххётты ёмё алыхуызон
химион буаргъёдты куыс-
тады, суанг ма ифтонг-
гёрзтё уазал кёнынён
дёр бёззы. Зёгъём, иу
тоннё ёндон атайын кё-
нынён дон хардз кёнын
бахъёуы мин ёмё ёрдёг
кубометры. Хъёууон хё-
дзарады та нартхоры иу
гектары ёфсир ёфтауыны

рёстёг хардзгонд ёрцё-
уы 3 мин тоннёйы дон.
Раст куы зёгъём, уёд

ныртёккё нуазыны дон
фаг нёй дунейы бирё
бёстёты, Зёххы къорийы
цёрджыты иу ёртыккё-
гём хай та ёййафынц дон-
хъуаг. Зёгъём, Гонконгы
цёрджытё сты 4 милуан
адёймаджы бёрц ёмё
дон сёрмагонд хётёлты
исынц Китайё. Уёдё ма
ардём ласт цёуы сёрма-
гонд танкерты дёр. Ёдзух-
дёр донёй "ёххормаг"
ёййафы Токио. Паддзахад

Алжиры хицён рётты та
цёрынц ёрмёстдёр лас-
гё донёй.
Ёнёниздзинад хъахъ-

хъёнынады дунеон органи-
зацийы бёрёггёнёнтё
куыд дзурынц, афтёмёй
планетёйы 3 миллиард
цёрёджы пайда кёнынц
цауд нуазыны донёй. Уый
аххосёй дунейы цёрджы-
ты 25 процентён тёссаг у
фёрынчынёй, планетёйы
алы дёсём цёрёг дёр у
рынчын, 4 милуан сывёл-
лоны ёмё 18 мин хъомыл
цёрёджы та ёрвылаз сё
мёлёт ссарынц.
Фёлё нё республи-

кёйы цёрджытён дон-
хъуагёй тёссаг нёу. Ёрдз
махён балёвар кодта ём-
бисонды доны фёрёзтё.

Нё республикёйы фёзуа-
тыл цы 70 стыр цёугёдоны
цёуы, уыдоны рёстёмбис
нымадёй афёдзмё акёлы
13 миллиард кубометры
дон. Уымёй уёлдай, нуа-
зыны сыгъдёг дон бирё ис
дёлзёххон ёвёрёнты
ёмё хёххон цъититы дёр.
Хъыгагён, мах нё са-

хуыр стём доны фёрёз-
тёй ёмбёлгё хуызы пай-
да кёнын. Ёдзухдёр ёй
ёнёвгъауёй калём, йё
амал кёныныл дзёвгар
материалон фёрёзтё
хардзгонд кёй ёрцёуы,
уый та нё фёсонёрхёджы
дёр нё вёййы. 

КЪАРДЖИАТЫ Алан,
Цёгат Ирыстоны

паддзахадон 
университеты студент

"Тёдзёнтё"Хъёд — нё алыварс

Бёлёсты мёратё — 
цёрёгойты ёмбёхсёнтё Цёгат Ирыстоны цёрёг мёргътёй кёцыдёртё нё атёхынц

хъарм бёстём, ёмё уый ёрдзы хорз миниуёг у. Зымёг-зымё-
джы дёргъы сырддонцъиутё, мит-митгёнджытё, хъёдхойтё,
хиуатё, ёндёртё бёлёсты къалиутыл фёуидзынц зианхёссёг
зулчъытё, ёмё дыргъдётты, хъёдты, быдырты бахъахъхъё-
нынц алыхуызон низтёй.

Дон —— нё хъёздыгдзинад
Нё алфамбылай ёрдзон фёрёзтыл дард-

дёр нё цёст куы ахёссём, уёд удёгас ор-
ганизмтё ёмё зайёгойты дунейён дёр ёп-
пёты ахсджиагдёр у дон. 

Фёкёсинаг мёргътё
Дёргъвётин рёстёг нё алфамбылай хъёдты

иртасён ёмё цёстдарён куыстытё кёнгёйё,
автормё бирё ёрмёджытё бамбырд бёлёсты
мёраты тыххёй. Уыдон-иу куы афтид разындысты,
кём та-иу сё мёргътё кёнё уырынгонтё цардысты
ёмё цёрёгойты дунейы минёвёртты ёвёджиау
цёрёнбынётты тыххёй мён бёлвырддёр фёнды
газеткёсджытён радзурын.

Алцы зонын дёр хорз у

Нё газеткёсджытё ёнёзонгё не сты, 2002 азы 20
сентябры Хъолайы цъити кёй ракалд, уый азарёй
Хохы Дёргъёвсмё фёндаг кёй фехёлд, уый. 

Уёдёй фёстёмё хёхбёсты хъёуты цёрджытё стыр
зындзинёдтё ёвзарынц, Дзёуджыхъёу ёмё сё бы-
дыры хъёутём Уёллаг Фыййагдоныл цёуын кёй фё-
хъёуы, уый тыххёй. Уымё гёсгё хохёгтё фёстаг азты
республикёйы разамонёг оргёнтём хъаст кодтой, сё
цёрён фадёттё къуындёг кёй сты ёмё сём ёркёсын
кёй хъёуы, уыдётты фёдыл. Ёмё ныр хъуыддаг йё бы-
натёй фенкъуысыд.
РЦИ-Аланийы фёндёгты хёдзарады комитеты сёрдар

Солиты Тариэл куыд радзырдта, афтёмёй уалдзёг куы
ралёууа, уёд райдайдзён Джызёл-Хъёрмёдон-Дёр-
гъёвс-Дзуарыхъёуы фёндаджы рацарёзт. Ныронг та уал
цёттёгонд ёрцыдысты арёзтады проектон-сметёйы до-
кументтё. Проектмё гёсгё цыппёрём къёпхёны фён-
даджы дёргъ уыдзён 10,959 километры. Ам пълангонд
цёуы, зёй кёй фёласта, уыцы хид ногёй саразын. Хёх-
хон фёндаджы тёссагдёр бынётты бахъёудзён ёнца-
йён къултё самайын, ёндёр куыстытё дёр бакёнын,
цёмёй йыл хёхбёсты цёрджытё цёуой ёдасёй.

Нё уацхёссёг

Арёзтад

Хохёгты 
ёдасдзинадён

ЗЫГЪУЫТАТЫ Русланы конд ныв

Ёрдз — нывгёнёджы цёстёй

Ёрфёныфёды ёппёт зёронддёр стъалыйыл
цёуы 15 миллиард азы.


Алы йёхи банымад дёр астроном Иоганн Кеплер

кодта 70 хатты, цёмёй ёнёнхъёлёджы рёдыд ма
'руагътаид.


Нё Галактикёйы астёу цы стъалытё ис,

уыдоны ‘хсён газы ахуыргёндтё сбёрёг кодтой
сёкёр.


Мёйы диаметр у 3476 километры.


Астрономтё куыд фенхъёлынц, афтёмёй Дун-дунейы

буаргъёдты алы атоммё дёр хауы 400 литры космосон
тыгъдад.


Рухсы тын зёххёй Мёймё дёрддзёг ацёуы

1,25 секундмё.


Зёххы къорийы атмосферё ласы 5300 000  000  000

000 тоннёйы. Ацы уёз Мёскуыйё Санкт-Петербургмё
аласынён бахъёуид 4 миллиард азы.

— О Ёфсати! Табу дын
уёд! Мёгуыр лёг дён,
Хуыцауы сфёлдыст
адёймаг дён, дё бынмё
ёрбацыдтён ёмё дын
лёгъстё кёнын!
Курын дё, дё бар

дзугтёй мын ма бавгъау
кён иу къуылых сычъи
кёнё сёгуыт!
Курын дё, бёрзондёй

мём ныллёгмё ёркёс,
ёмё мын саккаг кён дё
сиуджынтёй иу сырд!
Мё кувинаг дын барст

фёуёд ёмё мё дё хор-
зёх уёд!
Зёрдёрайгёйё дё цы

аздёхон фёстёмё, уыцы
хорзёх мын ракён!

ТМЕНАТЫ Дзерассё
ёмё 

АГЪНАТЫ Гёстёны
чиныг "Ирон

куывдтытё"-йё

Нё фарны
ёгъдёуттё

Ёфсатимё
куывд

Мырзаганты Уане цард
Куырттаты комы. Уыд ном-
дзыд цуанон ёмё йём
ёдзухдёр барлёвёрд уы-
дис сырдтыл цуан кёны-
нён. Раздёр та-иу уый лыс-
хъуын сырдты цёрмттё
цёттё кёныны тыххёй ба-
дзырд сарёзта "Цуанётты
цёдис"-имё, ёмё-иу ём
уыдон бацыдысты цёрмттё
ласынмё. Хёдтулгёйё-иу
баластой ссад, сёкёр,
дзаумёттё ёмё сё ивтой
сырдты цёрмттыл. 
Уый   пайда  уыд    хёх-

хон лёгён. Барлёвёрдмё
гёсгё цуан кодта дзёби-
дыртыл дёр. Уымёй уёл-
дай, кодта фосдарыны
куыст дёр. Хилачъы йын уы-
дис уётёртё, бёлвырддёр
та — Тыркайы хуымы.
Иу хатт ацыд дзёбидыр-

дзуаны. Цъититём хёстёг,

хохы фарс сихор скёнон,
зёгъгё, хёрынмё ёрбадт.
Ёвёццёгён, хёринёгты
тёфмё, кёцёйдёр фё-
зындис мыстулёг. Уый-иу,
рамбёхс-бамбёхс кён-
гёйё, дурты бынёй скаст
лёгмё. 
Уане йын аппёрста къал-

басы гыццыл карст. Мысту-
лёг алыгъд, фёлё та-иу
цалдёр хатты фёзынд,

стёй къалбасы хай ахордта.
Афтё йын цалдёр хатты
къалбас ёмё цыхты хёйт-
тё аппёрста ёмё сё мыс-
тулёг хордта. Уый фёстё
мыстулёг фесёфт.
Изёрёй йё цуан куы

фёцис, уёд здёхт хёдзар-
мё, уётёртём. Иуцасдёр
рауад, фёстёмё фёкаст,
ёмё уыцы мыстулёг йё
фёдыл цёуы, ёмбёхстытё
кёнгёйё. Уане та йын хё-
ринёгтё аппары. Афтёмёй
мыстулёг ёрцард уётёр-
ты. Цыбыр рёстёгмё уым
иу мыст дёр нал ныууагъта.
Мыстулёг сахуыр лёгыл
ёмё хёдзарон сси. Хатгай-
иу сгёпп кодта йё хъёбыс-
мё дёр, фёлё йёхимё
къухёй ёвналын нё уагъта. 
Афтё лёг ёмё мысту-

лёг сахуыр сты кёрёдзи-
уыл.

ХЪЁРЁЦАТЫ 
Ёхсарбег, 

фёллойы ветеран

Ёцёг хабар

Хёдзарон мыстулёг
Раздёр сырдтё бирё фылдёр уыдис нё алыварс

ёрдзон бынётты, уёлдайдёр хёхбёсты. 

Горётгёрон райо-
ны мидхъуыддёгты
хайад ахуыргёнёгёй
кусёг михайловскы-
хъёуккаг ахуыргё-
нёджы 'рдём арёзт
цёстфёлдахён мийы
ёууёлтё ёвзары.
Хъастгёнёг сылгой-

маджы ныхасмё гёсгё,
телефоны ёбёрёг но-
мырёй фёдзурёг нёл-
гоймаг ын загъта: "Ёз
дён банчы ёдасдзинады
службёйы кусёг. Банчы
ёфснайд де 'хцатё
ёнёзакъонёй цёмёй
ма сфыссой, уый тыххёй,
ёз дын кёй бацамонон,
уыцы банкон хыгъдмё де
'хцатё ёрбарвит". 
Телефонёй дзурёг

нёлгоймаг куыд загъта,
сылгоймаг афтё банко-
маты фёрцы банкон кар-
тёйё банкон хыгъдмё
500 мин сомёй фылдёр
ёхца барвыста.
Иуцасдёр рёстёджы

фёстё банчы мёнг ку-
сёг сылгоймаджы теле-
фоны дзёнгёрджытён
дзуапп нал лёвёрдта.
Дёрддзёгмё цёстфёл-
дахёгмё фёсайдта,
зёгъгё, сылгоймаг пъё-
лицёмё бахъаст кодта.
Барадхъахъхъёнджы-

тё ацы цауы ёппёт ёу-
уёлтё ёвзарынц.

РЦИ-Аланийы 
Мидхъуыддёгты

министрады 
пресс-службё

Ахуыргёнёджы
асайдтой

Юбилей

Хёрзёгъдау, ёмгар-
джын ёмё уёззау зондыл
хёст лёгёй зонынц Петры
абон, йё хёстёджытёй
уёлдай, йё бирё ём-
бёлттё ёмё ёмкусджы-
тё хистёрёй-кёстёрмё.
Петр ёрыгонёй фёцалх

уёгъдибар хъёбысхёстыл.
Беслёныхъёуы йё фыццаг
тренер уыдис Цомартаты
Иссё (Исрафил). Зёрдё-
ргъёвд лёппуйён йё ав-
налёнтё гыццыл кёй не
сты, уый Иссё бамбёрста
цыбыр рёстёгмё ёмё
Петримё архайдта уёлдай
лёмбынёгдёрёй.
Петр зёрдиагёй тыр-

ныдта йё тренеры амынд-
тё, куыд гёнён ис, афтё
хуыздёр ёххёст кёныныл,
ёмё уый ирдёй зынын
байдыдта йё архайдыл.
20-аздзыдёй Петр хуынд
ёрцыд ССР-ы Цёдисы иу-
гонд командёмё, ёмё
1982 азы Европёйы чем-
пионаты, 90 кг онг уёзы
хёцгёйё, бацахста 2-аг
бынат.
Ууыл афёдз куы рацыд,

уёд 1983 аз Нанийы-фыр-
тён рауад йё спортивон
хъысмёты ёппёты стыр-
дёр сгуыхтдзинёдты аз.
Йё фыццаг уёлахиз уы-

дис Европёйы чемпиона-
ты. Ерыстё цыдысты апре-
лы Будапешты, ёмё уым
Наниты Петр 90 кг онг уё-
зы бацахста 1-аг бынат.
Уыцы чемпионаты Петр, йё
иннё ныхмёлёуджытёй
уёлдай, фёуёлахиз гер-
майнаг богал, Европёйы
чемпион Нойперт ёмё
болгайраг тыхджын богал
Янчев-Карадучевыл. Ацы
ерыстёй дыууё мёйы фё-
стё Мёскуыйы цыдысты
ССР-ы Цёдисы адёмты
спартакиадё ёмё нё бё-
стёйы чемпионат.
Уыцы ерысты архайдтой

Советон Цёдисы ёппёты
тыхджындёр богёлттё иу-
уылдёр. Уыдонимё тохы
Петр равдыста стыр цёт-
тёдзинад ёмё уёлахиз-
мё тырнынад. Йё фёстё
фёуагъта тыхджын бо-
гёлттё: В. Евлоев, А.
Баатарху, С. Оганесян, М.
Размадзе, М. Хурцидзе, В.
Батня, С. Гурин ёмё ссис
ССР-ы Цёдисы адёмты
Спартакиадёйы уёлахиз-
дзау ёмё нё бёстёйы
чемпион.

Уыцы аз, 26-29 сентяб-
ры, дунейы чемпионат цы-
дис Киевы, ёмё ССР-ы
Цёдисы  иугонд коман-
дёйы дёс богалёй цып-
пар уыдысты ирон лёппу-
тё: Фадзайты Арсен (68
кг), Дзгойты Таймураз (82
кг), Наниты Петр (90 кг)
ёмё Хёдарцаты Аслан
(100 кг).

Нё богёлттё цыппарёй
дёр рахёцыдысты иттёг
хорз ёмё систы дунейы
чемпионтё. Наниты Петр
Киевы кёуыл фёуёлахиз,
уыдоны 'хсён уыдысты: И.
Гинов (Болгари), У. Ной-
перт (Герман), Х. Сезгин
(Турк).
Ёнёмёнг, Нанийы-

фырты гёнёнтё уыдысты
бирётён бёллиццаг, фё-
лё йё спортивон архайд
ёгёр цыбыр рауад. Петр
тырныдта, 1984 азы АИШ-ы
цы Олимпиаг хъёзтытё
хъуамё цыдаид, уыдоны
архайынмё, фёлё, цы по-
литикон уавёртё сёвзёр-
дис, уыдоны аххосёй Со-
ветон Цёдисы спортсмен-
тё Америкёмё нал ацы-
дысты. Ёвёццёгён, уыцы
цау дёр хорзёрдём нё
фёахъаз Нанийы-фырты
спортивон хъысмётыл
ёмё ёрыгонёй (22-аз-
дзыдёй) ныууагъта йё ак-
тивон спортивон архайд.
Петр кёд бирё рёстёг

нё архайдта стыр спорти-
вон ерысты, уёддёр ныу-
уагъта ирд фёд нё рес-
публикёйы спортивон ис-
торийы. Петры тыххёй
Уёрёсейы сгуыхт тренер
Тедеты Малик зёгъы:
"Петр ёрдзёй арфёгонд
фёцис, цы хъаруйё, цы
йё бакастёй. Уёдё йе
'гъдау, йё хёларзёрдё

миддуне кёуылты сты!
Ёрыгонёй дёр уыд ёгъ-
дауджын кёстёр, ёмё йё
уый тыххёй бирё уарзтой,
куыд нё хистёртё, афтё
йе 'мгёрттё дёр. 
Петр Рахизфарсы райо-

ны богёлттёй уыд фыццаг
дунеон чемпион. Йё фёс-
тё, уый фёзмгёйё, ацы
районёй дунеон чемпио-
натты фесгуыхджытё сис-
ты цалдёр богалы. Афтё
зёгъён ис, ёмё сын уыцы
уёлахизтём фёндаг
къёртгёнёг уыдис Наниты
Петр. 
Йё 60 азы бон ын нё

зёрдё зёгъы фидар ёнё-
низдзинад ёмё ма, бирё
азты дёргъы йё уарзон
бинонтимё амондджынёй
куыд фёцёра, йё кёс-
тёртё ёмё уыдоны цоты
ёнтыстдзинёдтё ёмё
амондён ёвдисён куыд
уа! Йё уарзон Ирыстонёй
та йём цины хабёрттё
куыд хъуысой, уый йын нё
зёрдё зёгъы!
Петр кёд йё царды

фылдёр хай Бетъырбур-
джы арвыста, уёддёр йё
зёрдё ис йё райгуырён
Ирыстоны. Ам цёрынц йё
мады зёнёг ёмё йё ин-
нё хёстёджытё, ёмё
йын фадат куы вёййы, уёд
ёнёзивёгёй фётырны
Ирыстонмё.
Бетъырбухы цёрёг ирон

адём ёнувыд сты Петрыл.
Уый кёдфёнды дёр балё-
ууы йе 'мбёстёгты фарс-
мё. Хъыджы уа, цины —
йё лёггад бакёны зёрди-
агёй.
Уый тыххёй Нанийы-

фырт ёвзёрст ёрцыд
Бетъырбухы ирон адёмон-
культурон ёхсёнады сёр-
дарёй. Уыцы бёрнон бы-
наты уый зёрдиагёй ар-
хайы уым цёрёг ирон
адёмы кёрёдзимё ёнгом
кёныныл. Йе 'ххуысгён-
джытимё уёлдай, зёрди-
агдёрёй кусынц кёстёр-
ты сё мадёлон ёвзаг
ёмё фыдёлты хорз ёгъ-
дёуттём ёмхиц кёныныл.
Бетъырбухы ирон адёмён
арёх арёзт ёрцёуынц иу-
мёйаг культурон мадзёлт-
тё ёмё фыдёлтёй баз-
зайгё бёрёгбёттё. Ахём
бёрёгбёттён сё сёйраг
мидис у нё ирон ёвзаг,
ёгъдау ёмё удварны рё-
сугъд ёвёрёнтё бахъахъ-
хъёнын.
Бирё нын цёр, нё сахъ-

гуырд ёмбёстон!

БАСКАТЫ Уырызмёг

Йё хъёздыгдзинад — курдиат ёмё ёгъдау
Рохён ёвгъау нёмттё

Уый ёрмёст йё бинонты
хъёбул нё уыд, фёлё
адёмы кёстёр, кёстёри-
уёг, лёггад кёнынёй сын
никуы бафёлладаид, уы-
мёй дёр ёнёхинёй, сыгъ-
дёгзёрдёйё, уёхскуё-
зёй. Искёмён хорз фёуын
ёй фёндыдис йёхицёй
хуыздёр. Алкёй циныл дёр
цин кодта, цыма уыцы хорз-
дзинад йёхиуыл ёрцыд,
алкёй рыст дёр йё зёр-
дёмё арф иста. Никёй
ёвзёрдзинад ёй никуы ба-
фёндыд, тыхстис, рёдыд
фёндагыл чи ёрлёууыдис,
уыдоныл. Ёмё ахёмтё та
куыннё ис.
Цард къёссавёлдёхт

фёцис, тыхст ёмё уырыд
рёстёг скодта, царды
ёвирхъау цёфтён бирётё
нё бафёрёзтой, ёмё, чи
нозтыл бафтыд, чи хъыл-
майы уацары бахауд, чи
ёндёр рёдыд фёндагыл
ныллёууыд. Тимур йё
цардбёллонад никуы фе-
сёфта, никуы йё ничи фед-
та уёнтёхъил ёмё сёр-
гуыбырёй, нозтыл йё пырх
акалгё, ёнёгъдауёй йё

никуы ничи федта. Уый нё,
фёлё йе 'мгёрттён уыдис
фёзминаг адёймагдзина-
ды ёппёт хорз миниу-
джытёй: уаг ёмё ёгъда-
уёй, хиуылхёцынадёй,
лёджыхъёдёй, куыстуар-
зонадёй...
Ёмё кусгё та куыд код-

та? Дёллаг галы куыст!
Ёдзухдёр йё куыстуарзаг
къухты армытъёпёнтё
уыдысты, ардуанау, дёр-
зёг. Фёлё диссаг уый у,
ёмё йё зёрдё никуы фё-
хъёбёр нёдёр царды
цёфтёй, нёдёр йё уёз-
зау тухёнтёй. Исты маст-
иу дзы кёд уыд, уёддёр
йё пырх никуы никёуыл
акалдтаид, мёстыйё йё
никуы ничи федта, уый цы
аххосджын у, зёгъгё.
Ёппёт уыцы хорздзи-

нёдтё Мёргъиты Тимур
рахаста йё фыд Ефим ёмё
йё мад Надяйё. Ефим йё
сыхбёсты 'хсён лёггад-
гёнгёйё амард, чындзёх-
сёвы кусарт кодта, афтё-
мёй. Ас лёг уёвгёйё дёр,
кёстёры лёггад кодта.
Бинонтё кёд цыбыркъух

уыдысты, сё къухтём ём-
хасёнтё кодтой, уёддёр
сё фарн дардыл ён-
хъёвзта, кёрёдзийён
ныфсёнцой уыдысты, кё-
рёдзи ёмбёрстой цёст-
ёнгас ёмё былты змёл-
дёй дёр, хъёр, хъёлёба
ныхас се 'хсён никуы ёр-
цыд. Уыдысты фидар ирон
ёгъдауыл хёст, ёмё уыцы
фарнёй фёрнджын кодтой
сё хъёбултё Светё, Ритё,
Тимур ёмё Людёйы дёр.
Уёдё алцыдёр бинонты

фарнёй цёуы, йё тугён-
хъёвзён уый у. Бинонты

цард гёлиртё куы уа,
хёлд, уёд уымёй у ёхсё-
нады хёлд дёр. Мёргъиты
Тимуры ёнгомдзинад фёз-
минаг уыд бирётён. Уё-
дё-иу, ёхсёнады аххос-
джын кёнгёйё, алчидёр
фыццаг йёхи бинонты
цардмё куы 'ркёсид, уёд
хорз уаид, уымён ёмё
царды хёрзёбонён йё
уидёгтё уырдыгёй цё-
уынц, йё ратёдзён суадон
уым ис.
Кёд искуы исчи мады

хёс бафыста, уёд — Тимур.
Цёмёй? Бирё фёллёйт-
тё йын хаста, цъёхсёр га-
луантё йын сыскъёрдта?
Нё! Йё мёгуыр къёсы
цёхх, кёрдзын хёрын фё-
рёзтой, уазёгён сё армы-
тъёпён фынгён дардтой.
Адёмы рёгъыдзыд кёй
уыд Тимур, фёзминаг кёс-
тёр, уый тыххёй дзы рухс
кодта йё мады зёрдё
ёмё йё низ дёр ницёмё
дардта. Йё мады ныхасыл
дыууё никуы загъта, хъё-
булы лёггад ын кодта.
Йё фырхъалёй нё аф-

тыдис Сочимё дёр. Рёс-
тёгмё гёсгё, ирон сёрён
фёсивёдимё куыста, ме
'ртё сабийён кёд истытё
акусин ёмё мё хёдзар
бацалцёг кёнин, зёгъгё.
Ирон лёппуты ёнтысты-
тём, сё сёрёндзинадмё,
ёвёццёгён, кёйдёр цёс-
тыты фиутё тадысты,
ёмё...

Адёмы кёстёр

Ды никуы раластай фысы комёй хал,
Дё чъиухиды фёллой уыдис дын хёлар...
Дё разёй цыдысты дё сау тухён, куыст,
Ёфсёрмы-иу кодтай ды райсын дё мызд...

Уыд хорздзинад фёуын дё цёст ёмё уд.
Дё фёлмён ысныхас, дё фёлмён фёхудт!..
Дё уд уыд ёнёкъём, кёсёнау, сыгъдёг,
Ёнёхъёнёй дёр ды куы уыдтё зёрдё...

Ёфсондзахуыр галён ма йе ‘фсондз ды сис...
Мёгуыр уёрццён зад хуымы хизён куыд ис?..
Фёкодтай, ёвёццёгён, иунёг рёдыд
Дё царды ёмё дын фёстаг рёдыд уыд...

Дё къахы бын никуы фёкодтай мёлдзыг.
Куыд ёгъатыр разынд фыдгулы нёмыг?!
Дё хёдзары астёуы цёджындз фёкъул,
Нё Иры мёсыгёй та расхъиудта дур.

Ёрулёфдзысты ныр дё фёллад цёнгтё,
Ёнцой ныр ыссардзён дё фёллад зёрдё!..
Цырагъён сыгъдысты дё хъёубёстё, сых,
Дзёбёхдзинёдты кёнёнт хардз сё тых...

Цыкурайы фёрдгуыты хуызён ёртё
Сывёллоны — 'нахъом, дёлдёр уёлдёртё...
Цытё сын кёндзёнис сё ныййарёг мад?!
Йё мёллёг уёхсчытыл цы уёз ёрёнцад!..

Дё къахдзёфтё барстой дё хотё, дё мад,
Дё сёрыхъуынтё сын уыдысты нымад.
Дё бирё мёрддзыгой нё урёдта зёхх,
Куыд дё баурёдта уёд зёрдё, ёллёх?!

Цёй чысыл фёхъёуы, охх, амондён, цё,
Фёлё, дам, нё кёны хъысмёты цёф мёнг...
Сыгъдёг удтё хъёуы Хуыцауы дёр кёд
Гъе уымён дё айста, дё уд фестад зёд.

Цыбыр фёндагён дёр хъёуы амонд стыр.
Тёхгё ыстъалыйау дё цард уыд цыбыр.
Цыбыр уыдис, дидинёгау, фёлё рёсугъд.
Йё фарн таугё зилдзён нё сёрмё дё уд!..

Дё чырыны зёгёлыл дзёбуджы 'рцёф — 
Дё царды фёндагён йё фёстаг ыстъёлф.
Хёкъуырццёй дыл згъалы йё цёссыг мё фырт,
Йё чысыл зёрдёйы ныссагъта дын цырт...

Уёларвёй дур ёрхауёгау, хурбон арвы цёфау уыд канд бинонтё ёмё
хёстёджытён нё, фёлё ёнёхъён хъёубёстён дёр ногираг Мёргъиты Ти-
муры зианы хабар. Уыцы худгё хуры хуызён, саджы фисынтыл амад лёп-
пулёг, сыгъдёгзёрдё, сыгъдёгуд адёймаг фёмард кёйдёр нёмыгёй Со-
чийы горёты. Абон дёр ма уыцы ёвирхъау бёллёх фынфенёгау у йё би-
нонтё, хёстёджытё, бирё ёмгёрттён, Ирыстоны алы къуымты йё чи
зыдта, уыдонён. Ёмё йё цыбыр царды бирёты зёрдётё ссардта, бирёты
зёрдёты ныххызтис хуры тынау.

Дё уд фестад зёд
(Арын дзы Мёргъиты Тимуры рухс ном)

уё хоны йё спектаклы премьерёмё
25, 26, 27 февралы

"Цолайы чындзёхсёв" 12 +
Чеджемты Георы пьесёмё гёсгё

Режиссер-ёвёрёг — РЦИ-Аланийы ёмё 
Кёсёг-Балхъары сгуыхт артист Уалыты Гиви.

Музыкалон фёлгонцгонд — Цёгат Ирыстоны адёмон
артист Гёздёнты Булат.

Нывгёнёг — Уалыты Ларисё.
Райдайён 18.00 сахатыл.

Билеттё балхёнён ис театры кассёйы.
Уё фарстытимё бадзурён ис 

ахём телефонтёй:
55-14-68, 25-17-37, 25-11-42.

Ист цёуынц коллективон куырдиёттё.
Зал ифтонг у тёлмацгёнён аппаратурёйё.

Тёбёхсёуты Балойы 
номыл паддзахадон Ирон 

академион театр 
ИРОН ТЕАТР

Газет "Рёстдзинад"-ы кусджытё хъыгзёрдёйё тё-
фёрфёс кёнынц Акционерон Ёхсёнад "Осетия-Поли-
графсервис"-ы генералон директор Козаты Виталийён,
йе 'фсымёр 

ГИОТЫ 
Георгийы фырт Зауырбег 

кёй амард, уый фёдыл.

Цёгат Ирыстоны Фысджыты цёдисы уёнгтё
хъыгзёрдёйё тёфёрфёс кёнынц бинонтё ёмё
хёстёджытён, 

БРЫТЪИАТЫ
Бускы фырт Аслёнбег

кёй амард, уый фёдыл.

Ацы зёронд хуызист газетмё ёрбахаста кировыхъёуккаг Бирёгъты Мёирбег. Редакцийы номёй йын
бузныг зёгъём, нё историйы цаутём йё хъус кёй дары, уый тыххёй. Нарыхъёуы ахуырдзаутё 1912
азы уалдзёджы сё къам систой Гаджиты Бимболаты хёдзары. Къамы нё газеткёсджытёй кёд исчи
йё хионы базона, уёд-иу нём фехъусын кёнёд. Хуызисты чи кёцы у, уый бёрёггонд цёуы
нымёцонтём гёсгё.

Рагон къамтё дзурынц

Къамы: 
1. Гиоты Георги (Гаркъа)
2. Къутёрты Алыксандр (Лецца)
3. Гиоты Гёстён
4. Цуциты Кирилл
5. Хаситы Хъасбол
6. Томайты Иосиф
7. Гиоты Никифор
8. Тотиты Гавриил
9. Дзапарты Бодзи
10. Хъайтмазты Николай
11. Тотиты Николай
12. Гиоты Георги
13. Цуциты Георги
14. Гуыбаты Георги

15. Мамиаты Мишё
16. Хозиты Николай
17. Цуциты Петя (Быдзыг)
18. Хетёгкаты Виктор
19. Хётёгкаты Михал
20. Дзидаханты Гудзи
21. Хаситы Даниил
22. Бирёгъты Сарто
23. Цуциты Барис
24. Цуциты Гавриил (Гёбис)
25. Бырнацты Аврам
26. Цуциты Нинё
27. Хетёгкаты Ольгё
28. Гаджиты Георги

29. Гаджиты Маня
30. Дзапарты П.
31. Бирёгъты Барис
32. Хаситы Барис
33. Хетёгкаты Николай
34. Дзидаханты Давид
35. Епхиты Георги
36. Тотиты Аврам, ахуыргёнёг 
37. Хетёгкаты Владимир, 
ахуыргёнёг
38. Гаджиты Лекси, хъахъхъёнёг

Нарыхъёуы скъолайы 
ахуырдзаутё 

1912 азы уалдзёджы 

Барадон 
фётк

(Райдайён 2 фарсыл)

Мыггёгтё куыд бирё кодтой, аф-
тё алырдёмты лыгъдысты. Томайтё
ёрцардысты Къорайы, Ручъы ёмё
ёндёр рётты. Зджыдёй Алагирмё
ралидзёг Томёты Сандр дзырдта:
"Нё фыдёлтёй куыд ёрыхъуыстон,
афтёмёй Зджыды Томайтёй ёр-
цардысты Елых ёмё Джете, ёмё
уёд сёхи фыссын райдыдтой Томё-
тёй".
Иуахёмы Зджыды фёзындис ён-

дёр цёрёг. Елых ёмё Джете кём
цардысты, уырдыгёй фёздёг скал-
дис. Ног фёзынёг лёг ёрбагёрах
кодта хъримагёй. Уыцы рёстёг
Елых йё фыртимё ёрчъиаг нёрвёй
надтой, ёмё ёрбахсёджы нёмыг
нёрвы нынныхст. Елых йё фыртмё
дзуры дё куыст, дам, кён, науёд
топп фехсёг зёгъдзён фётар сты,
зёгъгё. Топфехсёг сём комкоммё
ёрбацёйцыдис. Томайтё фётар-

стысты ёмё мёсыджы бамбёхсты-
сты. Лёг ёрбацыд. Йемё уыдысты
йё ус ёмё фырт дёр. Ард бахордта
нёртон уёсхёйё (ёвёццёгён, фи-
дар ныхас), ницы уын кёндзынён,
зёгъгё, фёлё уё мёсыгёй ёрхи-
зут. Бамбёхсджытё йыл баууён-
дыдысты ёмё ёрхызтысты. Ног
фёзынёг разындис Гаглойтёй. Ацы
мыггагёй дёр чидёртё фёста-
джырдём сёхи фыссын байдыдтой
Томётёй.
Уёдё Ёлгъуызы байзёддаг

Дзгойтё Санибайы кёд ёрцардысты
ууыл куы афёлгёсём, уёд рацыд 10
фёлтёры — 300 азы бёрц. Дзёу-
джыхъёуккаг Уёрёсейы-Турчы хёс-
ты 1877-1878 азты архайёг Хъайтта-
ты Тётёрхъаны чызг Сурёйханмё
йё рёстёджы уыдысты йё фыды
фыстытё. Уыдон куыд амонынц, аф-
тёмёй Хъайттатё ёмё Калотё раз-
дёр цардысты Захъайы. Ныр дёр ма
бёрёг сты сё хёдзаруёттё, хуым-

тё, уыгёрдёнтё, фёлё ранёй-
рётты фесты хуыры бын. Хъайттатё,
Калотё, Томайтё, Беккуызартё
ёмё Дзантиатё дёр, дам, сты Ёл-
гъуызы байзёддагёй, ёмё канд
ацы мыггёгтён нё. Дзёуджыхъёуы
раздёры цёрёг Хъесаты Габо йё
рёстёджы ралыгъд Захъайё. Уый
дзырдта: "Ёрыгон ма куы уыдтён,
уёдёй нырмё хъусгё рацыдтён,
Хуссар Ирыстоны Урстуалты хъёуты
цёрджытё дёр сёхи кёй хуыдтой
ёмё ныр дёр кёй хонынц Ёлгъуы-
зы байзёддагёй". Ёлгъуызы бай-
зёддёгтё цардысты Тырсыгом,
Курттат ёмё дыууё Ирыстоны ён-
дёр рётты дёр.

Ёрмёг ист ёрцыд
таурёгъгёнёг 

ХЪАЙТТАТЫ Хъайтмырзёйы
архивёй

Бацёттё йё кодта 
ТОХСЫРТЫ Къоста

Ёлгъуыз

Советон Цёдисы спорты сгуыхт мастер, уёгъди-
бар хъёбысхёстёй Советон Цёдисы, Европёйы
ёмё дунейы чемпион НАНИТЫ Ерасты фырт
Петрыл сёххёст 60 азы. 

